
Mi resta sulu di spirari 

 

Sti labbruzza russi ngiuvittati  

mi piacissi darici quattru vasati,  

anchi si di russettu mi nchiappassi  

però la so vuccuzza assapurassi. 

 

Sta vuccuzza bedda profumata  

è di zuccaru, meli e marmellata, 

veni l'ardiri di vulilla manciari, 

veni lu spasimu di vulilla vasari. 

 

Quannu parla l'ascutu cu attenzioni,  

sentu la so vuci e mi veni l'emozioni, 

dici sempri cosi giusti e ntirissanti,  

fa discursi serii e mpurtanti. 

 

Sta vuccuzza duci, è troppu nvitanti 

pari na fragula russa, è veru eccitanti 

d'idda nun mi vulissi mai arrassari,  

di la matina a la sira la vulissi vasari. 

 

Stu surriseddu nni sta vuccuzza 

cci sta pi grazia a la nicuzza, 

è la gioia pi mia ca la taliu 

è la vita pi mia ca la viu. 

 

Nun sacciu cchiu' chi diri e chi fari, 

certu, quarchi cosa avissi a capitari,  

la me vucca è sempri sicca e asciutta,  

la gula resta chiusa cu nna forti gutta. 

 

Restu ncitrulutu comu un fissa a taliari, 

mi resta sulu di spirari di putilla vasari. 

La furtuna nun m'aiuta, è a la riversa, 

si nun la vasu ora, è vasata persa. 

